
Gaan Kanarie ‘n Cyril-liedjie vir Trump sing?

Nadat die Amerikaanse minister van buitelandse
sake die Suid-Afrikaanse ambassadeur, Ebrahom
Rasool, as ongewenste persoon die land uitgesit
is, is daar ‘n geskarrel in die Suid-Afrikaanse veel-
party koalisieregering om ‘n opvolger vir hom aan
te wys. Skynbaar oorweeg Cyril Ramaphosa om
nou ‘n blanke te benoem, mits dit natuurlik ‘n in-
geskrewe lid van die ANC is, wat beteken dat die
koalisievennote in die regering weer eens geen seg-
genskap gaan hé nie en die ANC se omtrede buite-
landse beleid en verhoudings daardeur bevorder
word.

Hangende dié aanstelling, het Ramaphosa vir
Mcebisi Jonas as persoonlike gesant na Amerika
gestuur. Jonas het in die verlede soortgelyke uit-
sprake oor Trump gemaak as wat Rasool onlangs
gemaak het, en wat tot sy uitsetting uit die land ge-
lei het. Hoe lank Jonas dus in Amerika verdra sal
word, sal gesien moet word.

Een van die name wat genoem word as ambas-
sadeur na die VSA, is Ramaphosa se boesem-
vriend en oud hoof-oorgeeér van FW de Klerk se
NP-regering, die nou 77-jarige Roelf Meyer.

Tydens die onderhandelinge wat die oorgawe in
1994 vooraf gegaan het, het Meyer en Ramaphosa
boesemvriende geword, en dit was algemeen be-
kend.

Voor dit, in 1991, het De Klerk vir Meyer aange-
stel as minister van verdediging na die uittrede van
genl. Magnus Malan. Meyer, wat tydens sy diens-
plig gevorder het tot sanger in die Weermagkoor,
die Kanaries, het geensins respek by die weermag
afgedwing nie, en die generale staf het hulle nie
veel aan Kanarie Meyer (die noemnaam wat hulle

hom gegee het) gesteur nie. Na nege maande kon
Kanarie Meyer dit nie meer uithou nie, en het De
Klerk hom minister van staatkundige ontwikkeling
gemaak — dié portefeulje wat hom die hoof-onder-
handelaar van die NP met die ANC-terroriste ge-
maak het, en gedurende welke tyd hy en Rama-
phosa vriende geword het.

‘n Ander naam wat genoem word as moontlike
ambassadeur na Amerika, is dié van FW de Klerk
se opvolger, Marthinus van Schalkwyk (65), wat
ook as Kortbroek bekend gestaan het omdat hy as
‘n politieke seuntjie beskryf is wat nog kort broeke
dra. Kortbroek het FW de Klerk opgevolg as NP-
leier, dit toe die “Nuwe Nasionale Party (NNP)”
gemaak, maar ook die NNP was maar ‘n kortbroek
party, soos sy leier, en het saamgesmelt met die
ANC. Kortbroek is toe deur Thabo Mbeki beloon met

Duur hofsake vir
goedkoop politieke punte

Skaars het die duur hofsaak van
die DA en EFF-party teen die in-
stelling van ‘n BTW-verhoging van
0,5% ‘n aanvang geneem, of die
tesourie kondig aan dat hy die ver-
hoging van BTW wat op 1 Mei in
werking sou tree, laat vaar. Dus, al
die koste vir alle partye vir ‘n hof-
saak, is in die water gegooi.

Natuurlik het veral die DA vir
homself politieke punte gewen, want
hy voer aan dat hy die verhoging van
BTW “gekeer” het, en dat dit daar-
om sinvol is om deel van die ANC-
geleide veelparty koalisie-regering
te bly.

Natuurlik koer die DA ook oor ‘n
baie onlangse meningspeiling wat
daarop sou dui dat indien daar nou ‘n verkiesing
sou plaasvind, hulle moontlik meer stemme as die
ANC kan kry. Die magshonger het hulle nou beet-
gekry en elke bietjie goedkoop publisiteit oor nie-
tighede kan nou help, terwyl werklike kwessies
agterweé bly, want dit sou weer gewildheid kon in-
boet.

Was die hele storie werklik die kool die sous werd?

As ‘n paar eenvoudige sommetjies gemaak sou
word: Gestel iemand wat ongeveer die minimum-
loon van (afgerond) R5 000 per maand kry, en sou
op al sy aankope 15% BTW moet betaal, het hy
R750 BTW betaal. Op 15,5% sou hy R25 meer be-
taal het, naamlik R775. lemand wat ‘n voertuig van
R1 miljoen koop, betaal tans R150 000 BTW daar-
op. Op 15,5% sou die BTW R155 000 beloop het,
dus R5 000 meer, wat op so ‘n bedrag byna weg-
laatbaar is.

Die feit dat BTW nie verhoog word nie, is geen
werklike oorwinning vir “die armes” nie. Wel ‘n publi-
siteitsoorwinning vir sekere politici, was daardie
0,5% verhoging nog minder sou gevoel het na
hulle salarisverhoging van meer as inflasiekoers.

Maar Ramahosa en sy party gaan wel iewers
hulle hou inkry teen die DA. Aanvanklik is gesé dat
met die verhoging van die BTW, daar meer ba-
siese voedselsoorte vrygestel gaan word van BTW.
Die kans is nou baie goed dat die ANC-minister
gaan sé dat dit nou nie meer kan gebeur nie. Dus
waar hy eers wou gevat en gegee het, gaan hy nou
gee en vat. Wat verander werklik?

Die vraag is waarom die DA juis hofsake hieroor
aangegaan het, terwyl daar so baie ander sake is
waaroor die howe eerder genader kan word?

Waarom gaan die DA nie hof toe oor die wan-
bestuur van SAL, Eskom, Poskantoor en ander,
wat uit die staatskas gehelp word nie? Waarom
dwing die DA nie die staatshoof deur die howe om
sy belaglike groot kabinet te verklein nie? Of waar-
om word die howe nie genader om die belaglike
salariseise van staatsdiensvakbonde aan bande te
I& nie?

Daar is nie eens gedreig om die Bela-wet voor
die hof te toets nie. Ook die onteieningswet, wat
voorsiening maak vir gewettigde diefstal, is nou stil
en uit die howe.

Daar is nuwe voorskrifte gepubliseer wat maat-
skappye met meer as vyftig personneellede dwing
om rassekwotas in werking te stel. Veral wit mans
word in dié nuwe voorstelle geteiken. Waarom moet
dit Sakeliga wees wat hof toe gaan en nie die DA
nie? Is die DA bang hy verloor die steun van swart
mans en swart vroue as hulle in die bresse sou
tree vir wit mans?

Die afgelope week is konsep wetgewing gepubli-
seer wat sekuriteitsmaatskapye wil ontwapen. Dit
raak die veiligheid van almal in die land. Misdaad
en moord sou nog erger gewees het as misdadi-
gers weet dat sekutiteitsmaatskappye hulle niks
kan doen nie. Selfs handboeie word in dié voor-
stelle as wapens beskou, wat sekuriteitsmaatskap-
pye nie meer mag gebruik as dit aanvaar word nie.

As daar van die beginsel van BTW-verhoging
gepraat word om hofsake te regverdig, is hierdie
wet nog méér ‘n beginselsaak: dit is die eerste stap
tot algehele ontwapening van die bevolking. En,
soos in die verlede, is dit die wetsgehoorsame bur-
gers wat hulle wapens gaan inhandig by polisie-
kantore, sodat polisiebeamptes dit kan laat steel of
verkoop aan misdadigers, wat selde indien ooit
daarmee vasgetrek word.

Die polisie kan nie meer die bevolking beskerm
nie, trouens in baie gevalle is hulle deel van die
probleem. Hoeveel gevalle is nie die laaste tyd ge-
rapporteer waar polisielede verbind word met selfs
plaasaanvalle, ander misdade, bendeverwante ak-
tiwiteite en korrupsie?

Die hele veiligheidskwessie raak almal. Dit is dalk
nou die regte tyd dat ‘n burgerlike veiligheidsbe-
raad gehou word waar almal wat met volksveilig-
heid te doen het, byeenkom, soos byvoorbeeld
Afriforum, TLU SA, Vrystaat Landbou, Suidlanders,
Kommandokorps, Verkennersbeweging, Bastion
en talle ander. Laat die DA maar speel vir die ge-
mengde paviljoen en sy (en die belastingbetalers)
se geld mors op nuttelose publisiteitsgedrewe hof-
sake. Laat ons begin om ons volk se mense or-
dentlik te beskerm, en hulle in die proses te wys
op die voordele van selfbeskikking waar ons eie
mense, ons Eie Volk, eerste gestel word! [ |



Dié¢ land is ons land (5)

Hierdie is die vyde en laaste deel van dr. Jakkie Basson se brosjure met bostaande titel, wat hy in 1991
opgestel het, nadat hy daaroor ‘n volledige voordrag gelewer het by ‘n HNP-kongres.

In 2018 is dit her-uitgegee, en in die inleiding skryf die destydse hoofsekretaris van die HNP, wyle mnr.
Louis van der Schyff: “Waar die ANC-regime nou verklaar het dat blanke eiendom sonder vergoeding
gevat sal word, en waar die leuen deurlopend verkondig word dat die Witman die land van die Swartes
gesteel het, is die inhoud van dié brosjure weer baie aktueel en die lees en verspreiding daarvan uiters
noodsaaklik.

“Die geskiedkundige feite hierin weerlé al die leuens dat dié land nie die Witman se land is nie.

Nou, in 2025, is die Onteieningswet deur die ANC-regering se president Cyril Ramaphosa onderteken,
wat gelei het tot ‘n uitvoerende bevel van die Amerikaanse president, Donald Trump, dat alle befonds-
ing aan Suid-Afrika gestaak word.

Weliswaar het grootskaalse onteiening sonder vergoeding (diefstal) nog nie begin nie, maar die ANC-
regering is dit beslis wel van plan. Hulle het aanvanklik probeer om artikel 25 van die Suid-Afrikaans
grondwet daarvoor te wysig. Dit het misluk, en toe volg hulle ‘n alternatiewe roete.

Die ANC-beheerde koalisieregering beoog nou om ‘n afvaardiging na Amerika te stuur om “feite reg
te stel” oor onder meer grondbesit in Suid-Afrika, wat “getransformeer” moet word, wat in wese beteken
dat dit oorgedra moet word van blankes na swartes. Die afvaardiging is nog nie finaal saamgestel nie,
maar die spekulasie op die oomblik is dat dit onder leiding van Ramaphosa self sal staan, en sal insluit
John Steenhuisen van die DA, Pieter Groenewald van die VF+ en ook iemand van AgriSA en BUSA.
Hierdie afvaardiging gaan die Trump-administrasie probeer wysmaak dat die onteiening “ordelik en in
lyn met die grondwet” sal geskied. Of Steenhuisen, Groenewald en Agri SA die moed sal hé om die
Amerikaners daaraan te herinner dat die ANC gepoog het om dié hoogheilige grondwet te wysig om by
hulle bose diefstalplanne uit te kom, sal maar eers gesien moet word, want dit sal die werklike bedoel-
ing van die wet openbaar. Voorlopig sukkel hulle nog om by die Withuis uit te kom.

Daarom kan die geskiedkundige verloop van grondbesit in Suid-Afrika nie oorbeklemtoon word nie,
vandaar hierdie reeks van dr. Basson.

Onafhanklikheid in Republiekwording

Aanslae op die ZAR se gebiedsintegriteit

Die ontdekking van goud aan die Witwatersrand in 1886 het n totaal nuwe situasie in Suid-Afrika tot ge-
volg gehad. Waar diamante op die grense van die Vrystaat en die ZAR ontdek is, en dit aan die kante
deur Brittanje afgeskil kon word deur anneksasie, is goud in die hart van die ZAR ontdek. Die enigste
wyse waarop hulle hul hande daarop kon 1€, was om die ZAR self te onteer. Die aanslag was tweérlei:
deur Cecil John Rhodes vanuit die Kaap, en deur Joseph Chamberlain, die Britse Minister van Kolonies,
vanuit Brittanje. Die middel in hul hand was die uitlanders wat as fortuinsoekers vanoor die hele wéreld
op die goudvelde afgestorm het en deur middel van stemregeise as pionne deur die imperialiste plaaslik
en oorsee misbruik is.

Uiteindelik het hul pogings uitgeloop op 'n gewelddadige poging om die ZAR te verower. Die Boere was
egter gereed vir hulle, en die Jameson-inval van 1895/96 was 'n klaaglike mislukking. Daarna het die
nuwe Hoé Kommissaris aan die Kaap, lord Alfred Milner, probeer om die Boere deur onderhandelinge
uit te maneuvreer, maar pres. Paul Kruger het hulle toegesnou: “Dit is nie die stemreg wat julle wil hé
nie, dit is my land.”

Kruger was nie bereid om sy land sonder slag of stoot aan Britse imperialisme en die fortuinsoekers
te oorhandig nie, en op 11 Oktober 1899 het die Tweede Vryheidsoorlog uitgebreek. Die Vrystaters, wat
sedert 1897 'n offensiewe-defensiewe verbond met die ZAR gehad het, het onder president MT Steyn
hul volksgenote te hulp gesnel. Vir drie jaar het hulle 'n heldhaftige stryd teen die vyand gevoer om hulle

gebiedsintegriteit te beskerm. Maar uiteindelik was die tol van vrouens en kinders in die konsen-
trasiekampe te hoog. 27 000 weerloses het daar hul graf gevind, teenoor slegs 6 000 gesneuwelde
Boere op die slagveld.

Unifikasie bring 'n verenigde Suid-Afrika

Waar daar voor die oorlog 'n koloniale suide en’n republikeinse noorde bestaan het, was die hele Suid-Afrika
nou Brits. Die verskil was dat die suide hulself regeer het, terwyl die noorde onder die vernederende situasie
verkeer het van kroonkoloniebestuur waarvolgens hulle geen sé oor hul eie sake gehad het nie. Na die
stigting van Het Volk Party in Transvaal en die Orangia Unie in die Vrystaat, het Transvaal in 1906 ver-
antwoordelike bestuur gekry en die Vrystaat in 1907. So het al vier gebiede dieselfde konstitusionele
status geniet, en is die weg voorberei vir unifikasie.

Die Selborne-memorandum van 1907 en die daaropvolgende Nasionale Konvensie van 1909 het tot
die opstel van 'n grondwet en die unifikasie van die vier provinsies in Suid-Afrika gelei. In die grondwet
was daar twee verskanste klousules wat slegs met'n tweederde meerderheid tydens 'n gesamentlike sitting
van die Volksraad en die Senaat gewysig kon word. Die een was die beskerming van die twee amptelike tale,
Engels en Nederlands, wat in 1926 deur Afrikaans vervang is. Die ander was die beskerming van Nie-
blanke stemreg in die Kaap en Natal.

Wat territoriale reé€lings betref, het die vier provinsies net so in die Unie oorgegaan. Die distrik Vry-
heid het wel in 1903 van Transvaal na Natal opgegaan. Die provinsies se grense is inderdaad verskans
deurdat hulle elkeen deur’n Provinsiale Raad op die tweede vlak van regering bestuur sou word. So is
die grense van Blank Suid-Afrika vasgestel. Alhoewel onder Britse vlag, is die hele land onder blanke
bestuur onder n enkele regering geplaas.

Daar was ook drie protektorate in Suider-Afrika wat onder Britse jurisdiksie geplaas is. Die belofte was
dat die Unie uiteindelik beheer oor hulle sou oorneem, maar dat Brittanje die tyd sou bepaal wanneer
dit plaasvind. Van meet af aan is pogings aangewend om hulle in te lyf, en alle Suid-Afrikaanse Eerste
Ministers het hulle daarvoor beywer. Nie een het egter sukses behaal nie. Uiteindelik het Basoetoland
as Lesotho, Betsjoeanaland as Botswana en Swaziland onafhanklike state geword.

Die Zuid-Afrika-Wet is in 1909 deur die Britse parlement in Londen aangeneem. Die betekenis daar-
van |é daarin dat ook die grense van Blank Suid-Afrika en die konstitusionele regte van die parlement
amptelik erken is deur Brittanje en so deur die internasionale wéreld aanvaar is.

Konstitusionele ontwikkeling

Deur konstitusionele ontwikkeling het die selfbeskikkingsreg van die burgers
van Suid-Afrika stap vir stap toegeneem. Daardeur het Suid-Afrika geleidelik
losgegroei van Britse bande totdat die ideaal bereik is van ’'n soewerein on-
afhanklike parlement waarin die Blankes uitsluitlik hul eie lotgevalle bepaal het.
Die eerste stap op konstitusionele gebied het in 1926 plaasgevind tydens die
Statebondskonferensie. Genl. JBM Hertzog het die leiding geneem toe hy
voorgestel het dat elke land soewerein onafhanklik moes word. Dit het
beteken dat alle lidlande van die Statebond (nie meer die Britse Statebond nie)
nie meer kolonies van Brittanje sou wees nie, maar dominiums. Almal sou
gelyke status geniet, ook Brittanje. Aan die einde van die konferensie is al
hierdie punte saamgevat en bevestig in die Balfourverklaring.
Die volgende ontwikkeling het in 1931 gevolg toe die Britse parlement al
hierdie maatreéls deur wetgewing bevestig het, toe die Statuut van West-
JBM Hertzog minster aangeneem is. Daardeur het die Britse parlement alle gesag oor
die dominiums waaroor hy beskik het, aan die parlemente van die onder-
skeie lande van die Statebond opgedra. Hulle kon nou enige wet aanneem sonder inmenging van die
Britse parlement of koning. Suid-Afrika het sy reg hiertoe bevestig toe hy die Statuswette in 1934 aan-
geneem het. Daardeur het hy dit 'n wet van Suid-Afrika gemaak dat die parlement soewerein is en oor
die mag beskik om enige wet te maak sonder inmenging van buite.
Hierna het Suid-Afrika talle wette aangeneem om sy bande met Brittanje verder te verbreek. Hieronder
tel die Vlagwet van 1928, die afskaffing van Britse burgerskap en die instel van Unie-burgerskap in

1949, die afskaffing van appél na die Geheime Raad in Brittanje in 1950, en die aanvaarding van een
eie vlag en een eie volkslied in 1957.

Die hoogtepunt van konstitusionele vryheid en volkome selfbeskikking is op 31 Mei 1961 bereik met
die uitroep van die Republiek van Suid-Afrika.

Blanke selfbeskikking

Met Unie 1910 het Nieblankes in die Kaap en Natal stemreg met die Blankes gedeel. Sedert sy stigt-
ing in 1914 het die Nasionale Party hom hierteen verset. Dit was egter moeilik om te verander, want dit
is beskerm deur’n tweederde verskansing in die grondwet.

In 1936 het Hertzog daarin geslaag om die Swartes van die gesamentlike kieserslys te verwyder en
hulle op 'n afsonderlike kieserslys te plaas. Die NP onder dr. Malan wou dieselfde met die Kleurlinge
doen, maar onder druk van Smuts het Hertzog afgesien van hierdie doelstelling.

Met die bewindsaanvaarding van die Nasionale Party in 1948, wou hulle ook die Kleurlinge van die
gemeenskaplike kieserslys verwyder. Vanweé teenstand van NC (Klasie) Havenga is die saak ver-
traag. Die VP het ook telkens alle NP-wetgewing in die hof beproef. Uiteindelik het adv. JG Strijdom die
senaat en appélhof vergroot. Hy het toe in 1956 'n tweederde meerderheid verkry en kon na’n lang uit-
gerekte stryd die Kleurlinge op 'n afsonderlike kieserslys plaas.

Later is die Swart- (1958) en Kleurling-verteenwoordigers (1967) heeltemal uit die parlement ver-
wyder deurdat hulle afsonderlik hul konstitusionele regte beoefen het. So het die parlement uitsluitlik
Blank geword en het blanke selfbeskikkingsreg volle wasdom bereik.

Suidwes-Afrika: vyfde provinsie van Suid-Afrika

Nadat Suidwes-Afrika in die tagtigerjare van die vorige eeu deur Duitsland gekoloniseer is, het Suid-Afrika dit
in 1919 as 'n mandaatgebied van die oorwonne Duitsland na die Eerste Wéreldoorlog ontvang. Die
Volkeverbond was die mandaathouer. As C-mandaat was die veronderstelling dat Suid-Afrika dit as 'n
integrale deel van sy grondgebied sou bestuur met die oog op uiteindelike inlywing.

Selfs genl. Smuts wou Suidwes-Afrika nouer by Suid-Afrika inskakel, maar wou nie die Volkeverbond
konfronteer nie. Met die stigting van die VVO na die Tweede Wéreldoorlog in 1945 het hy voortgegaan
om verslae oor die bestuur van die gebied aan die VVO voor te I€.

Met die oorname van die NP in 1948 het Malan geweier om verder verslae voor te 1€, aangesien die
regering nie die VVO as opvolger van die Volkeverbond erken het nie. Hy, Strijdom en Verwoerd wou Suid-
wes-Afrika inskakel as 'n vyfde provinsie en in 1966 het Verwoerd die regsaak voor die Internasionale
Geregshof in Den Haag gewen dat die VVO geen jurisdiksie oor Suidwes-Afrika het nie. Inteendeel, Suidwes-
Afrika is sedert 1950 verteenwoordig in die Suid-Afrikaanse Volksraad. In 1960 het hulle selfs deelgeneem
aan die referendum of Suid-Afrika 'n republiek moes word. En in 1966 het die Internasionale Hof Suid-
wes-Afrika se verbondenheid aan Suid-Afrika volledig en bo alle twyfel bevestig. Die afdraande pad vir
Suidwes-Afrika hetin 1971 begin toe BJ Vorster toegelaat het dat die Internasionale Hof 'n adviserende
mening oor die Republiek van Suid-Afrika se beheer oor Suidwes-Afrika uitspreek. Die uitspraak was
ongunstig. Hierna het Vorster en sy opvolger stap vir stap Suidwes-Afrika oorgelewer aan diegene wat
die gebied met geweld wou verower.

Uiteindelik het PW Botha toegelaat dat 'n Swapo-regering Namibié, soos dit bekend geword het,
oorneem en geleidelik alle bande met Suid-Afrika verbreek.

Groot getalle mense met Afrikanerbloed in hul are bevind hulle steeds in hierdie gebied met sy
vreemde regering.

Territoriale reélings ten opsigte van Swartes in Suid-Afrika

Van meet af aan het die Blanke besef dat hy nie sy identiteit sou kon handhaaf en sy gebiedsintegriteit
beskerm as hy nie territoriale segregasie in Suid-Afrika toepas nie. Daarom is daar feitlik vanaf Unie-
wording deur alle partye met 'n verantwoordelikheidsbesef uitvoering aan dié ideaal gegee. Die uitson-
dering deurgaans was die liberaliste en die vyand van die Afrikaner.

Reeds in 1913 het genl. Hertzog as Minister van Naturellesake in genl. Louis Botha se SAP-regering die
Naturellen Grond Wet in die parlement deurgevoer waarvolgens 22,5 miljoen akker grond vir die uit-
sluitlike bewoning en bewerking deur Swartes afgesonder is. Die Beaumont-kommissie is hierop

aangestel om vas te stel of dit voldoende sou wees. Dié kommissie
het in 1916 aanbeveel dat nog 17 miljoen akker beskikbaar gestel
word. |
In 1936 is die Naturelle Trustgrond Wet deur Hertzog se VP- } Py
regering aanvaar waarvolgens 'n trustfonds in die lewe geroep is
vir verdere aankoop van grond vir Swartes. As alles afgehandel is,
moes dit altesaam 35 miljoen akker beslaan. Dit sou alles grond-
gebied wees wat tradisioneel om historiese redes aan hulle be-
hoort het. %
Die Verwoerd-era het in 1951 aangebreek toe hy as Minister
van Naturellesake in daardie jaar die Wet op Swart Owerhede \_\H‘,N_.—y/
deur die parlement gevoer het. Daarvolgens sou Swartes hul eie
stam-, streeks- en gebiedsowerhede in hul eie gebiede kry om o Bophutat N Vantda

oor hul eie sake onder voogdyskap van die blanke beheer uit te Gazankulu B Kangwanei
oefen. Ditis in 1959 opgevolg deur die Wet op die bevordering van Kwazulu W Cisked
swart selfbestuur. Swartes in hul eie gebiede sowel as in blanke m : m"’

gebiede het politieke regte, maar veral stemreg, verkry om oor hul
eie gebiede te regeer. Deur aan hulle selfbeskikking in hul eie gebiede te gee, aanvanklik onder voog-
dyskap van die Blanke, het die Blanke die Swarte ontstrengel aan die Blanke politieke bestel. Deur aan
die Swarte die seggenskap oor eie sake te gee, het hy vir homself selfbeskikkingsreg opgeéis wat nooit
weer met anderskleuriges gedeel moes word nie. Die Blanke het volkome baas geword, oor sy eie gebied.

Die swart gebiede het geleidelik ontwikkel tot 'n groter mate van outonomie. Transkei het reeds in 1956 sy
eie gebiedsowerheid gehad. Daarna het Bophuthatswana en Ciskei in 1961 gevolg, Lebowa en Venda in
1962, QuaQua in 1969, KwaZulu in 1970, KaNgwane in 1975 en KwaNdebele in 1977. Selfregering is sedert
1963 aan hulle toegestaan toe die Transkei die eerste was wat sy eie grondwet gekry het. Daarna het vier
volle onafhanklikheid verkry, naamlik Transkei (1976), Bophuthatswana (1977), Venda (1979) en Ciskei
(1981).

Die HNP het geoordeel dat hierdie stap te haastig was en dat John Vorster net die probleem van sy
skouers wou afhé. Daar is nie aan Verwoerd se voorwaardes voldoen dat dié gebiede eers finansieel
onafhanklik moes wees, en die meerderheid van hul bevolkings in hul eie gebiede moes vestig nie.

Moord op afsonderlike ontwikkeling
Vorster het sy voet gesit op die pad van verkragting van die beleid van sy voorgangers. Waar Verwoerd

vyfjaarplanne in werking gestel het om die swart gebiede te ontwikkel, en groot sukses daarmee behaal
het, het Vorster vanaf 1973 geld wat uitsluitlik hiervoor bestem was, bestee aan stedelike Swartes in

”\

s “Sy doodkry was (nog steeds) nie

'n Stel van 8 DVD’s (ook op 'n geheuestokkie)
oor die politieke ontwikkeling oor die afgelope
50 jaar en die rol van die HNP om die
oorgawe aan die ANC te probeer keer.
Die vertellings word gestaaf deur
unieke foto- en lewendige video-materiaal
uit dié era.

R800 per stel van 8 DVD’s
(netjies verpak) of 'n geheuestokkie.

‘n Halfeeu v Volks

woongebiede in Blank Suid-Afrika. Daardeur is die terugvloei van Swartes na hul eie gebiede tot stil-
stand gebring.

Die Rhikoto-geval het die mikpunte van die regering aan die kaak gestel. Die hof het in 1981 aan
Rhikoto verblyfregte in Blank Suid-Afrika toegeken al was hy nie daarop geregtig nie. Die regering het
geen regstellende stappe gedoen nie, en Swartes het in hul duisende op blanke gebied toegesak. Dit
was die voorloper van die afskaffing van die Wet op Groepsgebiede en op Grondbesit wat in 1991
geskied het. Intussen het die De Klerk-bewind onder aanstigting van die buiteland en die vyande van
die Afrikaner alle maatreéls wat betrekking het op afsonderlike ontwikkeling afgeskaf.

Konstitusioneel het die regering ook begin om die Blanke in sy eie land uit te verkoop. Vorster het in
1977 Kleurlinge en Indiérs in’n politieke bestel betrek waar hulle in’'n Raad van Kabinette op 'n gelyke
getallebasis mag met die Blankes sou deel. In 1983 is dit in effens gewysigde vorm met 'n driekamer
parlement tydens 'n referendum aanvaar en die volgende jaar in werking gestel.

Die toppunt is egter in Februarie 1990 bereik toe De Klerk die beleid van 'n onverdeelde vaderland
met 'n enkele burgerskap en die beginsel van ‘een mens, een stem’ aanvaar het, die ANC, PAC en
Kommunistiese Party ontban en kort daarna vir Nelson Mandela op Suid-Afrika losgelaat en die land in
toenemende wetteloosheid laat verval het. Die Staatspresident was nie in staat om die versekering te
gee dat die land nie afstuur op 'n ANC-SAKP-magsoorname nie. In Februarie 1991 is aangekondig dat
die Wet op Bevolkingsregistrasie herroep sou word om die weg te open tot'n stemregtelike stelsel van
een mens, een stem. Dit is ook in dié jaar gedoen — alles om te voldoen aan die ANC-SAKP se eise.

Nou in 2018

Mnr. FW de Klerk het in April 1994 die een mens een stem-
verkiesing gehou. Dit het hy onwettig, in botsing met die
grondwet van Suid-Afrika, gedoen. Met hierdie onwettige
verkiesing het De Klerk en die Nasionale Party die politieke
mag aan die ANC en die Kommuniste weggegee.

Vandag ervaar almal in Suid-Afrika die teenspoed wat dit
tot gevolg gehad het.

Die land word bankrot gesteel, korrupsie is aan die orde
van die dag en wet en orde bestaan glad nie meer. Die
vooruitstrewende Republiek van Suid-Afrika (ons vaderland)

het die misdaad-Mekka van die wéreld geword.

Die Witman word in sy duur-verworwe vaderland as ‘n by-
woner onderdruk. Die leuens dat die Witman dié land van
die Swartes gesteel het, word as die waarheid verkondig en
geglo.

Die HNP staan geanker op Christelike waardes en op die
beginsels van Afrikanernasionalisme. Ons sa die leuens oor
ons vaderland beveg.

Ons sal volhard om ons regmatige besit op te eis. Ons sal
met herinnering aan ons heldedom volhard in die stryd, want
dié land is ons land!

Louis van der Schyff, 27 Oktober 2018

Nou in 2025

Nog ‘n verdere tyd het verloop sedert die aanvanklike voor-
drag van dr. Basson en die opstel van die brosjure, en die
her-uitgawe van 2018.

Nog sewe jaar het verloop. Die geskiedenis soos dr. Basson
dit gesaghebbend beskryf het, het nie verander nie. Deeg-
lik opgetekende geskiedenis kan nie verander nie, behalwe
as dit oor geskryf word om ander agendas te pas.

In hierdie tyd is daar die Julius Malemas en Jacob Zumas wat
stellig verklaar dat die Blankes die grond gesteel het. Nog geen
enkele diefstalsaak in aanhangig gemaak nie. Ook het die
twee genoemde Swartes nog nie hulle hand op papier gesit
om “die waarheid” van hulle valse stellings te onderskryf nie.
Ditis net populistiese slagkrete wat bedoel is om die Blankes in
die beskuldigdebank te hou, en om ‘n valse skuldgevoel te
kweek.

Daar word nou gepraat van “grondhervorming”, asof grond
hervorm kan word van grond na iets anders. “Transfor-
masie” is die modewoord, en enigiemand wat nie transfor-
meer nie, word as ‘n misdadiger gebrandmerk. Die vestiging
van die skuldgevoel is so effektief geplant, dat selfs ‘n instel-

ling soos Agri SA, meedoen aan “ransformasie”, en die proses
om grond van Blankes na Swartes oor te dra.

Grondeise word gemaak, en in talle gevalle het selfs die
ANC-gelaaide howe moes erken dat dié eise fiktief en dus
vals was, want daar kan nie teen ‘n goed gedokumenteerde
geskiedenis geskryf word nie. Die Afrikaner se geskiedenis
is van die vroegste tye op skrif gestel en publiek gemaak, en
is nie weggesteek met mistieke bloed-getekende prentjies in
donker grotte nie.

Dit is egter nou meer as ooit dat die opkomende geslagte
hulleself weer van die ware geskiedenis vergewis — nie
onder die pen van moderne skrywers wat die geskiedenis
net effens manipuleer om polities aanvaarbaar te wees,
maar die geskiedenis wat vars geskryf is in sy tyd. Die ak-
tuele geskiedenis van toe, en nie die revisionistiese
geskiedenis van vandag nie.

Elke volksgenoot het ‘n taak en ‘n opdrag om daarmee te
help.

Henk van de Graaf
23 April 2025

Dlé LAND IS ONS LAND!

Die Afrikanervolk se voorsate het nie, soos die voorsate van ons Amerikaanse, Kanadese en Australiese kritici
die inboorlingvolke grotendeels uitgewis nie. Die Afrikanervolk se voorsate het die Swartes van Suid-Afrika van
uitwissing deur stamoorloé gered; hulle gehelp en beskerm teen plae en pestilensies; hulle aan die beskawing
blootgestel deur hulle in diens te neem en te leer — maar vanselfsprekend nooit nie oorweeg om daardeur afstand te

Afrikanervolk.

doen van die vaderlandsgrond wat hy sy eie gemaak het volgens al die erkende reéls van die volksreg.
Die Afrikanervolk het dié vaderland gekoop, verower en deur bewoning en bewerking aan die wildernis ont-
worstel. Die republieke van Transvaal en Vrystaat was as erkende state die regmatige gesagsgebied van die

Teen 'n onberekenbare prys van dood en verwoesting weens die Britse vyande se barbaarse oorlogsmetodes
— waarvoor nooit skuldbelydenis gedoen is nie — het die Afrikanervolk in 'n felle vryheidstryd sy reg op dié vader-
land met die wapen verdedig, en weens die heldedom van dié stryd hoog onder die volke van die wéreld gestaan.
Die bloed en smart van dié stryd het die Afrikanervolk gelouter in sy liefde vir dié land.

Nadat sy vryheid in dié land van hom geroof is deur die Britse oormag en barbaarse metodes, het die Afrikaner-
volk nie daarin berus nie. Hy het teruggeveg en stap vir stap herwin wat van hom weggeneem is totdat hy onder
besielde leiding in 1948 op demokratiese wyse en volgens alle volkeregtelike reéls die politieke mag herower het.

Kanarie
(Van bladsy 1)

‘n ministerspos, dié van toerisme. Later was hy die
Suid-Afrikaanse ambassadeur in Griekeland, van-
waar hy verplaas is as Hoé Kommissaris na Aus-
tralié, maar het sedertdien uit die politieke oog
verdwyn, totdat Ramaphosa skynbaar skielik aan
hom gedink het as een van die moontlikhede om ‘n
briesende Trump te probeer kalmeer.

Die ander twee blanke kandidate vir die pos is
Andries Nel en Gerhardus Koornhof.

Die 59-jarige Nel kom uit ‘n diplomatieke huis. Sy
pa was diplomaat in Amerika, en in daardie tyd is
Nel daar gebore. Hy is ‘n stoere lid van die ANC,
was adjunk-minister in Jacob Zuma se kabinet, en
was van 2019 tot verlede jaar se algemene ver-
kiesing werksaam in die ANC se hoofkantoor,
Luthuli-huis in Johannesburg. Na die verkiesing is
hy weer parlement toe en is weer aangestel as ad-
junk-minister.

Die 73-jarige Koornhof is die seun van die uiters
verligte NP-politikus, Piet Koornhof, wat ‘n dikwels
omstrede minister was in die kabinette van John
Vorster en PW Botha. Koornhof snr. Is na Amerika

verplaas as SA gesant by die VN nadat hy vir PW
Botha gesé het dat daar net vrede in Suid-Afrika
sal wees as Nelson Mandela uit die tronk vryge-
laat sal word. Dit was skynbaar net een te veel vir
die Groot Krokodil. Piet Koornhof was ook bekend
vir sy groot aantal byname, soos Piet Promises,
Piet Pinocchio en ander. Piet Koornhof het na sy
uittrede uit die politiek nog lank in die media gebly,
nadat hy op 68-jarige ouderdom sy vrou gelos het
vir die jong kleurling, Marcelle Adams, by wie hy
nog 5 kinders gehad het. Uiteindelik het sy hom
weer gelos vir een van haar eie rasgenote.
Koornhof jnr. het in daardie politieke denke groot-
geword, en daarom verbaas sy lidmaatskap van
die ANC geensins, alhoewel hy eers ‘n draai ge-
maak het by Bantu Holomisa se UDM. In 2018 het
hy Ramaphosa se parlementére adviseur word.
Wie van dié vier die paal gaan haal, sal interes-
sant wees. Nel se ouderdom en agtergrond tel in
sy guns. Meyer se jarelange vriendskap tel weer in
sy guns. Tog sal dit interessant wees om te sien of
dié vriendskap werklik so sterk is dat die Kanarie lus
gaan wees om vir Trump te sing op Cyril se wysie...




Woord en wéreld
Christus se versoeking in die woestyn

Deur Dr. Gideon Grobler

Skrifgedeelte: Markus 1:12 “En dadelik het die Gees Hom uitgedryf in die woestyn.”

Oordenking:

Die Heilige Gees het Hom nounét gesalf, dan doen Hy met Hom ‘n ingrypende ding! 12 “En dadelik het
die Gees Hom uitgedryf in die woestyn.”

Die Heilige Gees fluister dit nie in Jesus se oor nie, maar verplig Hom, dryf Hom woestyn toe! Hy word
uitgedryf na die godverlate woestyn wat met wilde diere gevul is!

Onmiddellik na Sy doop. Dadelik na Hy vir die taak gesalf is, word hy uitgestuur vir Sy toets om die
eerste deel van die pad wat Hy namens Sy kinders moes stap te gaan doen!

Net soos die eerste Adam getoets is vir sy gehoorsaamheid, word die tweede Adam dadelik aan die-
selfde Satan blootgestel om te sien of Hy gehoorsaam gaan bly!

Hier is ‘n opmerklikheid waarop ons moet let!

Wat was Adam en Eva se omstandighede toe die Satan hulle versoek het? Hulle woon letterlik in die
Paradys. Hulle het meer kos as wat hulle kan eet. Hulle is pas in hul huwelik en geniet nie nét die in-
timiteit van man en vrou nie, maar die sondelose kameraadskap soos God dit bedoel het. Hulle het let-
terlik alles, en nog meer gehad wat hulle nodig het!

Wanneer die tweede Adam die toets moet weerstaan, is Hy in die woestyn! In lewensgevaar van die
diere, veertig dae sonder kos. Hy het nie ‘n kameraad by Hom soos die eerste Adam nie, Hy moet dit
alleen doen!! Dan kom die Satan met al sy begeerlikhede! Besef ons hoé Hy vir u en my moes wors-
tel!! Onthou Hy was mens!

Daar is nog ‘n eendersheid tussen die versoeking van die eerste Adam en die tweede Adam.

Kan u onthou waarmee het die Satan die versoeking aan die eerste Adam gestel het? Met ‘n vraag:
“Is dit ook so dat God gesé het: Julle mag nie eet van al die bome van die tuin nie?” (Gen. 3:1)... as
julle eet sal julle sterf? Dan sé die slang: ek sé vir julle, julle sal nie sterf nie! Julle 0é sal oopgaan en
julle sal soos God wees. Dit was die versoeking! Die wese van die inhoud van die versoeking vir Adam
en Eva was: Gaan julle glo in God en Hom gehoorsaam wees?

Kom ons skuif nou vinnig 4 000 jaar verder na Christus in die woestyn met die Satan by Hom!

Die laaste woorde wat in Jesus se ore was, toe Sy Vader in ‘n hoorbare stem met hom gepraat het
en sodat die mense dit moet hoor: “U is my geliefde Seun in wie Ek ‘n welbehae het.” Hier kom die Satan
weer met ‘n vraag: (Mat.4:3) “As U die Seun van God is, sé dat hierdie klippe brode word.” Nou onthou
ons dat Eva, en Adam agter haar aan, luister vir die Slang/Satan.

Wat doen die tweede Adam, Christus? Hy leer die Duiwel dat hy, wat die duiwel is, maak of hy die
Bybel ken, maar hy doen nie. Dit sou nie sonde wees om ontbyt, of dalk was dit aandete, daar in die
woestyn te hé nie, maar nee! Satan: ek sal nie eet voor my Vader wat in die hemel is, my nie sé om te
eet nie! Sien ons dat die wese van die vraag soos aan Adam en Eva, weer daaroor gaan of die tweede
Adam Sy Vader gaan glo en gehoorsaam wees? Anders as die eerste Adam, bly Hy gehoorsaam sodat
Hy in jou en my plek die perfekte gehoorsaamheid vir Sy Vader kon uitvoer!

Hoe Iyk my en jou gehoorsaamheid? Is ons steeds bang dat ons dalk t¢ gehoorsaam is en onsself
dalk op die manier indoen? Wie wil nog van indoen praat as ons hierna geluister het?

Dit is die prys, dit is die verlossing wat Christus vir sy kinders bring! Wie is Sy kinders? Johannes sé
die wat Sy gebooie hou, want daardeur wys hul, hul liefde vir hul Verlosser!

Is dit jou grootste begeerte in die lewe om aan Hom gehoorsaam te bly? Dit is die toets of ons in Hom
is of nié! Vir dié wat buite is, word die deur in hul gesigte toegemaak. As jy dus nié in Hom is nie, be-
keer jou voor dit te laat is!

Gebed: Onse Vader wat in die Hemel is, ... dankie dat elkeen van U kinders se plek in die hemel voor-
berei is, danksy die perfekte gehoorsaamheid van U Seun aan U! . AMEN

Vanaf die lessenaar van die Hoofsekretaris

Spanning verhoog

Hermanus van der Schyff

Ons plaas vandag 'n stuk verder van mnr Jaap
Marais se toespraak.

Oor die ANC-SAKP sé hy die volgende:

"Die spanning in die ANC-SAKP sal as gevolg van
die mislukkings al groter word. En die ANC is geen
hegte eenheid nie. Die ANC sit met ernstige pro-
bleme wat net nie dikwels aan die groot klok ge-
hang word nie. Op 'n stadium het die Star ge-
rapporteer dat 'n dokument wat deur Mbeki opges-
tel is, "Shows a growing concern, bordering on pa-
ranoia about differences inside the ANC itself and
between it and its allies". Verskille wat grens aan
paranoia, vervolgingswaansin, bestaan in die
ANC. Nou, u sal tog nie dink dat dit sommer net
sal weggaan nie."

U sal sien hoe die binnegevegte wel al uitgewoed
het. Na Mandela se oorlye was daar met moeite 'n
nuwe president, Mbeki, verkies. Hy het probeer om
die ekonomie te verbeter, maar die ander ANC-
lede was nie ten gunste daarvan nie. Vir hulle was
die oorname van die mag om die elite te verryk en
nie om te gee oor die arm werklose mense nie.
Maar hy het nie eers sy termyn klaar gemaak nie.
Toe is daar 'n tussen-president vir 'n kort tyd aan-
gestel. Toe het Zuma die presidentskap oorgeneem
en toegelaat dat die land 'n nes van korrupsie,
staatskaping en wanorde word. Sy twee Indiér
vennote is nou nog op vrye voet. Hy is later ge-
dwing om 'n komitee aan te wys om die korrupsie
te ondersoek. Die verslag is al hoe lank aan die
valke en die NVG oorhandig, maar hoeveel mense
is al vervolg? Hy is dan ook voordat hy sy termyn
kon voltooi, deur Ramaphosa vervang en die men-
se het verwag dat dit beter sal gaan. Maar dit het
nie. Ramaphosa het wetgewings deurgevoer wat
die Blanke en veral die Afrikaner aan die kortste
ent laat trek.

Ook die jare net na Mandela se afsterwe het die
ANC se jeugliga hul eie pad begin loop. Hul leier
van daardie tyd, Peter Mokaba, is aan VIGS oor-
lede en is opgevolg deur Julius Malema. Malema
het gevoel wat mag is en sy eie party gestig. Zuma
is wel aangekla oor die wapenskandaal, maar slaag
elke keer met appélle om sy saak uitgestel te kry.
Nou het hy sy eie MK-party teen die ANC op die
been gebring. En as Zoeloe het hy heelwat onder-

steuning onder die Zoeloes.

Al hierdie wrywings en ander partye het die ANC
so verswak dat hy tydens die 2024 algemene ver-
kiesing minder as 50% van die stemme ontvang
het. Hierdie keer was daar nie weer ooreenkomste
oor hoeveel steun 'n party verdien nie. Ramaphosa
was toe genoop om koalisies met ander partye aan
te gaan om in beheer te bly. (Hulle noem dit die
regering van nasionale eenheid). Dit is egter nie 'n
werklike koalisie nie en Ramaphosa gaan aan asof
die ANC steeds met 'n meerderheid regeer. En elke
keer het die DA en VF Plus maar toegegee en die
wetgewings aanvaar. Tot met die daarstelling van
die volgende begroting waar die BTW eers met 2%
sou styg en toe verminder is na 0,5%. Hier het Ra-
maphosa met partye buite die koalisie gaan hulp
soek om die begroting met 0,5% goedgekeur te kry.
Dit het groot bakleiery in die RNE en met die buite
partye tot gevolg gehad. Intussen het die ANC
hulle verhoging teruggetrek.

Nou het navorsers bevind dat die ANC se steun
tot 29% gedaal het. Of ditin 2027 sal realiseer, sal
ons maar moet wag en sien.

Intussen verhoog die spanning tussen swart en
wit so dat daar al groter kanse vir grootskaalse
geweld tussen hulle word. Die HNP doen 'n beroep
al sy lesers om hulself te beveilig en altyd te poog
om veilig te wees.

Die ander vraag wat gevra moet word, is hoekom
partye soos die DA en die VF Plus nog in die RNE
bly as die ANC hulle nie ernstig opneem nie? Hulle
word nie geken in die onderhandelings van die be-
groting en veral die BTW-verhoging nie, ook nie
van die ander anti-Afrikaanse wetgewings asook
die onteieningswet wat eiendomdiefstal sonder ver-
goeding goedkeur nie, maar hulle bly maar deel
van die RNE. Intussen dagvaar die DA die komi-
tee-vergadering waar die BTW met onder andere
die ActionSA aanvaar is in die hooggeregshof. So
wat laat hulle in die RNE lede bly? Ek verwonder
my maar oor die sage in ons geskiedenis.

AfriSoIar

Lesers sé hul sé

Lesers is welkom om kort briewe en menings te stuur aan
vandegraafhenk@gmail.com vir publikasie in Die Afrikaner.

Die redaksie behou ten alle tye die reg voor om briewe te plaas
of nie te plaas nie, of om briewe te verkort en taalkundig te
versorg. Briewe met 'n lasterlike of kwetsende inhoud sal nie
vir publikasie in aanmerking kom nie. (Red.)

Twee groot name op een dag weg

Ditis interessant dat op dieselfde dag wat die pous
van die Rooms-Katolieke Kerk oorlede is, die hoof
van die Wéreld Ekonomiese Forum (WEF), Klaus
Schwab, as hoof daarvan bedank (of afgetree) het.
Die vraag is of die WEF nou inmekaar stort en of
daar nuwe meer energieke manne gereed gemaak
is om oor te neem? Gaan hulle dieselfde vernietigen-
de uitbuiting van ekonomieé en buitelandse beleid
en inmenging in lande se politiek en regsdienste
beinvloed en ook soos Soros oral lande negatief
beinvloed of misbruik en oorgeneem het, of sal
hulle anders optree?
Ons sal moet wag om te sien wie wat oorneem en
hoe hulle die mag sal hanteer.
H van der Schyff
Pretoria

Media moet net eerlik word

Ag siestog! Die arme massamedia! En Pretoria
FM! Hulle sit nogal in ‘n dilemma.

Want sien, hulle hou nie so baie van ene Trump
nie. Nie een van hulle nie. Ook nie Pretoria FM nie.
Want sien, hierdie Trompie gee vir al wat ‘n linkse
en liberale ding is, ook hier in Niewwe Syt-Aaffriek-
kaa, so 'n bietjie, wel kom ons noem dit maar, warm-
plek. En daardie warmplek is so ‘n bietjie anders
as waaraan hulle gewoond was — daardie ge-
woond aan wat hulle was, wat hulle laat dink het,
en te kenne gee het, dat alles wat aan die wes-
tekant van die politieke Greenwichlyn was, immer
en ewigdurend skitter en blink en glinster, en dus
reg is; dat dit politieke simfonie was; die hoogste
politieke Nirvana wat kon bestaan. Maar nou dwing
hierdie warmplekgewende Trompie hulle, onge-
lukkig, al klippe kouend, nogal om heelwat aandag
te gee aan wat hy sé en doen. Want sien, hy is, darem
en mos, die Joe Es of Y se Eerste Ou.

(Terloops, wil jy hierdie massamedia, of enige van

hulle westekantse geesgenote blitsvinnig op hulle
agterpote staan kry, al hulle hare, nie net dié op
hulle rug nie, laat regop staan, en hulle hulle tande
laat wys, sé net jy hou nogal van dié mister Trump
.... Groot plesierigheid om te aanskou!)

Maar nou is daar ook ‘n ander ou wat hulle, hier-
die massamedia, en Pretoria FM, nie baie van hou
nie. Nie omdat hy oos van politieke Greenwich
staan nie, maar juis omdat hy so VER wes daarvan
staan; dat hy so min of meer op die politieke Inter-
nasionale Datumlyn staan. Miskien dalk darem ‘n
bietjie té ver vir hulle, vir daardie media, en Preto-
ria FM, se smaak. Daai ou wat so al aan die rooi-
kant swaar dra is. Wat so graag gedurig daardie
groot Boerefarmersettler-vredeslied van hom sing.
Daai een van die bullets en die kill. Darem bietjie té
dik selfs vir ‘'n massamediaanse, en Pretoria FMse,
glinsterende daalder, sien!!

So, hoe nou gemaak as Eerste Ou vir Vredes-lied-
ou aanvat? Oor sy vredesliedere. En sy aanvat be-
wys. Met video’s. Van dié gesinge. Wie se kant kies
‘n mens dan? DIS waar daardie dilemma in & sien!
Want Eerste Ou se kant WIL hulle nie vat nie (he-
mele val op ons, berge bedek ons!!!); Ander Ou se
kant DURF hulle nie vat nie...

En tog is daar s6 ‘n maklike en eenvoudige op-
lossinkie; ‘n oplossing waarvan al hierdie massa-
media, en veral Pretoria FM, al baaaaaie ervaring
het. ‘n Oplossing wat hulle net moet toepas. En doen.
As hulle wil. En konsekwent is. En eerlik. As hulle
net nie te BANG is om dit te doen nie: SWYG An-
der Ou dood! Ignoreer hom dood! Moenie soveel
as ‘n letter oor hom en sy groepie se doene en late
en sée en singe skryf of berig nie. S6 eenvoudig!

Soos hierdie massamedia, en Pretoria FM, al
jaaaare lank met die HNP doen...

Ek daag enige massamedium, OF Pretoria FM,
uit om s6 konsekwent en eerlik te wees...

Johan Wiesner
Verwoerdburg

Planne moet beplan word

Die ANC het gereken dat dié organisasie nie die
RNE nodig het om die verhoging in BTW met 0.5%
te verhoog nie en het buite die RNE met ander par-
tye soos ActionSA onderhandel om hierdie wysi-
ging in die begroting deur te voer. Dit terwyl die DA
en VF Plus wat deel van die RNE is dit teenge-
staan het. Die verhoging is eers deur 'n komitee
goedgekeur en toe deur die parlement. Selfs die
EFF en MK het teen die verhoging gestem, maar
die meerderheid het die verhoging goedgekeur.
Nou kry die ActionSA veral slae omdat daar nie

genoeg tyd is om enige wysigings aan die goed-
keuring aan te bring nie omdat die parlement vir 'n
paar dae nie enige sitting gehou het nie en die ver-
hoging op 1 Mei 2025 in werking moet tree. Die
situasie is nou dat die verhoging sal bly staan al
was die ActionSA se voorstel eintlik dat ander
planne gemaak moet word.
So word jy gebyt as jy nie behoorlik beplan nie.
Jan Gerber
Port Elizabeth

Wees voorbereid vir noodtoestand

Die HNP het hierdie kort handleiding in 2007 uitge-
reik as 'n handleiding wat mens nodig het in 'n kri-
sistyd waar daar nie krag, water en ander nood-
saaklikhede beskikbaar is nie.

Die sake wat genoem word is van die belangrik-
ste en word kortliks bespreek:

Kosvoorrade:

Een van die grootste probleme indien chaos oor 'n
lang tydperk duur, is om voldoende proteine te
verkry. Aangesien vleis, vis en melk dan nie gere-
delik beskikbaar sal wees nie, behoort u vroegtydig
aandag te gee aan die korrekte berging van peul-
gewasse soos bone, ertjies en soja, waarvan so-
jabone omtrent 50% van u benodigde proteine be-
vat. Hou die formule 3:1 in gedagte: 3 dele graan
byvoorbeeld mielies, koring, rys; en 1 deel peulge-
was. Poog ook om u eie groentetuin aan te Ié.

Water:

Die toevoer van water sal eerste gestaak word in 'n
tyd van aktiewe chaos. Die beste manier om water
bruikbaar te kry, is om dit vir vyf minute te kook.
Dit kan ook gesuiwer word deur 5 ml "Jik", "Javel"
of "Milton" by 20 liter water te voeg. 'n Volwasse
persoon benodig 1-4 liter per dag, en as totale hi-
giéne ingereken word, tot 12 liter per dag.

Energie:

Weet dat daar nie krag sal wees nie. Sorg moet
dus gedra word dat 'n gas- en/of paraffienstoof be-
skikbaar is. 'n Sonoond en 'n "haybox" sal baie
help. Batterye vir radio’s en flitse is noodsaaklik en
bére dit in 'n yskas solank u kan. So ook behoort u
genoeg kerse en vuurhoutjies op te berg wat u nou
reeds moet aankoop. Die ideaal sal ook wees dat
u 'n kragopwekker besit en genoeg petrol opge-
berg hé om dit aan die loop te hou om dan en wan
'n yskas koud te maak. Onthou dat geen elek-
trisiteit ook beteken dat daar nie maklik brandstof

by 'n vulstasie beskikbaar sal wees nie.

Vitamines:

'n Mens se liggaam ondervind eerste tekorte aan
die vitamines C, A en D, in hierdie volgorde, daar-
na kalsium. Indien enigsins moontlik, begin nou
reeds u vitamines opberg, verkieslik geseél in 'n
yskas waar u dit langer as een jaar ongeskonde
sal kan bére.

Vuurwapens:

Elke lid in u gesin moet opgelei wees om die vuur-
wapens wat in u besit is, te kan hanteer. Moenie
sesjariges ignoreer nie! Selfs al sou u nie 'n vuur-
wapen besit nie, behoort u opgelei te wees in die
hantering van verskeie vuurwapens, want in 'n nood-
toestand bekom u dalk toevallig een wat op daar-
die oomblik gebruik sal moet word.

Makkerhulpkissie vir noodgevalle:

1 Reghoekige verband
2 x 20 Verskillende groottes los hegpleisters
1 Breé rol hegpleister
1 Mediumgrootte wondbedekking
1 Klein wondbedekking
1 Drukverband 75x100
1 Antiseptiese wondreiniger
1 Antiswamreiniger
1 Rol gaasverband 75mm breed
1 Rol gaasverband 25mm breed
1 Pakkie sterk pynstillers
1 Pakkie spierverslappers
1 Pakkie krampverligtertablette
1 Pakkie antigastro-tablette
1 Watersuiweringstablette
1 Botteltjie antibiotiese oog/neus/oor-druppels
1 Botteltjie droé antibiotiese poeier
1 Botteltjie petroleumijellie
3 Haakspelde
1 Skerp skértjie
Hermanus van der Schyff
Pretoria

Ons Volksdigters
Jan F E Celliers (6)

Dolf Buitendach

“‘Die Kampsuster” is seker een van die hart-roerendste gedigte wat oor die Tweede Vryheidsoorlog
(Tweede Engelse Oorlog) in digvorm verskyn het. As iemand 'n liefde vir sy eie volk en sy geskiedenis
het kan ’'n mens dit nie help om naby aan trane te kom as die gedig intens gelees word nie. Dit gee 'n
goeie beeld van die omstandighede in die Engelse se konsentrasieckampe; daarom noem ek die Engelse
opperbevelvoerder van die oorlog, Lord Kitchener 'n oorlogsmisdadiger, wat in ons tyd in 'n regverdige
internasionale hof aangekla en skuldig bevind sou kon word van oorlogsmisdaad en volksmoord. Die
gedig is ietwat lank maar 'n mens kan nie net 'n gedeelte daarvan plaas nie.

Die Kampsuster

Suster Anna, ek voel dis die dood wat kom:
slaan ope die tentdoek, na buitekant om,
dat my oé vry oor die bulte gaan. -

Suster Anna, ek hoor 'n kerkklok slaan.

Ek hoor hoe die kindertjies roep vir my;
van ons klompie moes ek nog die laaste bly.
Kom neem tog my hand, soos jy dikwels doet

ag, altyd was suster vir ons so goed.

My man, hy Ié ver langs Toegéla-stroom af,
en niemand weet waar of hy rus in sy graf;
ag, suster, en neem nou die Heer nog vir my,
dan is Pieter allenig nog owergebly.

Ek weet hy bly staan met sy roer in sy hand —
Ja, trou tot die dood, vir sy volk en sy land;

en mog dit so wees dat die Heer hom behoed,
so bring hom tog, suster, sy moeder se groet,

en sé vir hom, selfs op die donkere rand

het jy vrese nog bewing gevoel aan haar hand;
en dit was haar troos, dat haar Pieter sal hou
aan sy God en sy land, aan sy ere en trou.

Die kindertjies, Breggie en Japie en Faan,

het suster die een na die ander sien gaan;
en jy sé daar’s ’n plekkie vir my nog gebly,
waar moeder kan rus aan klein Fanie se sy.

Die ou huis se murasie staat swart en ontbloot,
waar almal so saam was om moeder se skoot;
maar ver van die huis en verstrooi deur die land,
rus almal tog saam in die Here se hand.

Oor die velde kruip saggies die awend se grou;
maatr, suster, ek sien nog die hemel se blou. —
Daar rol 'n gedreun oor die bulte aan —
suster Anna, ek hoor 'n kerkklok slaan ...

Uit Die Vlakte en ander Gedigte, Tafelberg.

In 1901 is 'n Duitse vrouenbeweging, Frauenhilfbund, gestig wat geld ingesamel het om die nood by die
konsentrasiekampe te help verlig. Hulle het ’'n brief aan die Britse koningsmoeder, koningin Alexandra,
gestuur met die verwagting dat die toestande verbeter sou word. Hulle is geantwoord dat die negatiewe
berigte vals is en gemik is om ’n vriendelike nasie se weermag te beswadder.

tagtigerjare.

\ouetehuis woon...

/ Die Afrikaner is bevoorreg om weer
Sus Lettie se briewe aan Sus Katrien te kan plaas.
Alet Murray het hierdie briewe van 'n
heelwat jonger Lettie aan 'n heelwat jonger
Katrien geskryf vir Die Afrikaner in die vroeé

Almal het maar saam met die jare gestap, en
Alet het ingewillig om die avonture van Lettie en
Servaas weer op te tel waar hulle tans in ’'n

\S

4

Liewe sus Katrien,

Saterdag het met pragtige son-
skyn aangebreek en kon ons die
lekker kuierplek onder die ou wit-
stinkhoutboom gereed maak vir
die komitee wat kom kyk hoe
Tweede Wind en Kwadraat be-
plan is en hoe die inwoners leef.
Terwyl ek die koffiebekers en
koekbordjies staan en uitpak, dink
my kop ook ver draaie. Die een
ding wat ek van altyd af weet, is
dat jy basies twee soorte mense
kry: daar is diegene wat oud in die
wéreld kom en wat eintlik vroeg-
vroeg al moet gaan uitspan in 'n
aftree-oord. Dan is daar die groep
wat ewig kind bly en selfs op 'n
hoé ouderdom nog steeds nuwe
belangstellings vind. Dis hierdie
groep wat ver weg van tradisio-
nele ouetehuise moet bly en won-
derlik aard op 'n plek soos Tweede
Wind waar hulle produktief kan
leef.

"Lettie!" hoor ek Allegro roep. "Het
jy dalk gesien waar die donkies
wei? Ons wil hulle vasmaak voor-
dat die gaste kom sodat Beaufort
nie weer kom pla soos destyds toe
Mooi Malie-hulle hier was nie."

"Allegro, loop hulle nie alweer
saam met Sienie se melkbokke
nie? Ek hoop net vir jou onthalwe
hulle is nie saam met Eerwaarde
se twee rondloop-koeie nie."

Toe die son mooi hoog sit, het
twee motors voor Handelspos

stilgehou. Servaas, Septimus en
Gabriél het hulle ingewag en da-
delik op 'n staptoer geneem. Toe
die voorsitter uit die kar klim, vra
hy wat die idee is van die klomp
ou wasgoedmandjies vol grond
wat teen Handelspos se noorde-
muur staan. Gabriél verduidelik
dat Wilhelm en oom Janneman
genoeg aartappels in daardie
mandjies produseer vir die hele
gemeenskap.

Een van die dames merk Sarie se
bakoond op. "En dié oond? Moe-
nie vir my sé julle het nie ordent-
like stowe nie?"

"Mevrou, as u later van Sarie se
bakoondbrood geproe het, sal u
sien waarom die winkel nie kan
voorbly met die lekkerny nie."

Die groepie stel werklik intens be-
lang in alles. Een man vra later
vir Septimus waarom daar voor
elke huis 'n moerbeiboom en vye-
boom staan.

"Toe ons ingetrek het, was dit 'n
vereiste dat elkeen twee of selfs
meer van die bome plant. Vye-
konfyt en moerbeikonfyt is lek-
kernye wat jy nie dikwels te koop
kry nie. Ons produseer nou elke
jaar al heelwat meer as ‘n honderd
botteltjies daarvan. Dit word by
Handelspos verkoop. Die dames
wat dit kook, kry dus inkomste
en die wins wat op enige produkte
in die winkel gemaak word, word
gebruik vir onderhoud van ons

gemeenskaplike gebruiksgoed
soos die omheining."

Uiteindelik sit almal onder die
boom en geniet kondensmelk-
koffie en eetgoed. Dan staan Ser-
vaas op.

"Vriende, net ‘n paar kort gedag-
tes. Wanneer die wet sé jy moet
aftree, is meeste van ons eintlik
nog in staat om baie werk te kan
doen. Dis vir my tragies dat so-
veel werkvermoé verlore gaan
omdat mense dan half verlore
gaan rondsit in aftree-oorde. Dis
vir my ook verkeerd dat mense
se leefruimtes skielik drasties ver-
klein word. Emosioneel takel dit
hulle produksievermoé verder af.
U het vandag gesien hoe pro-
duktief pensionarisse kan leef.
Ons huise is ontwerp vir gemak-
like huistake. Stap jy uit by jou
deur, 1& die hoéveldse oopte voor
jou en gee jou innerlike krag."

Oom Janneman en sy Boetie-hond
kom op 'n drafstap aan. "Tannie
Allegro kom kyk! Die donkies loop
agter Koekemakranka en daar’s
nou nog een! Victoriatjie het 'n boe-
tie gekry!"

Groete ook aan ou Swaer.

Jou liefhebbende
Sus Lettie.

Afrikaanse Idiome (5)

In hierdie uitgawe word die vyfde deel van mev. Lulu Steenkamp, onderleier van die HNP, se gereelde
Afrikaanse idiome geplaas, as een van Die Afrikaner se bydraes om die 100-jarige erkenning van die
Afrikaanse taal as amptelike landstaal. Die ander bydrae is die reeks oor die volksdigters, wat deur
mnr. Dolf Buitendach hanteer word en elders in hierdie uitgawe verskyn.

Afrikaans was en is die taal van die Afrikaner, maar die afgelope dekades is ander Afrikaanses ook
daarby betrek. Deesdae word daar in linkse kringe gepraat van “Kaapse Afrikaans” en ander variéteite
van die taal, sodat dit ‘n “inklusiewe” taal kan wees.

Afrikaans bly egter die taal van die Afrikaner, alhoewel nie-Afrikaners dit ook kan gebruik, net soos
Duits die taal van die Duitsers is, maar Oostenrykers gebruik dit ook, en dieselfde beginsel geld die En-
gelse taal.

Mev. Lulu Steenkamp, het in die taal gaan delf en agtergekom dat baie Afrikaners, veral die jeug, nie
meer vertroud is met die kleurrykheid van die taal nie, en nie meer weet wat van die beskrywende
gesegdes of idiome beteken nie.

Mev. Steenkamp gaan in hierdie uitgawe voort om tien gesegdes te plaas, en voordat lesers na die
antwoorde of beskrywings gaan kyk, sal dit dalk goed wees om eers te besin of hulle die gesegdes ken
of kan onthou.

1) Hy het die bottel baie goed aangespreek.
2) Op die afdraand, en sy briek is los.

3) Hy reis met apostelperde.

4) Sy sit op die bakoond.

5) Dit is bobbejaanhartseer!

6) Die dag kom na die nag.

7) Hy is so eerlik soos goud.

8) Tussen Farao en die Rooi-See wees.

9) Elke gek het sy gebrek.

10) Hoe geleerder, hoe verkeerder!

Verduideliking (met die Engelse verklaring daarby):

1) Hy is dronk. (Ply the bottle.)

2) Deur sy eie toedoen sy ondergang vinnig tegemoet gaan. (To cause one’s own downfall.)

3) Hy reis te voet. (Ride Shanks’s mare.)

4) Sy is ‘n oujongnooi. (She is a spinster.)

5) Dit is geveinsde smart of berou. (Crocodile tears.)

6) Die goeie kom uit die slegte. (Out of evil, good will come.)

7) Hy is baie eerlik. (He is very honest.)

8) Tussen twee groot moeilikhede wees (Between the devil and the deep sea.)

9) Niemand is volmaak nie. (Every bean has its black.)

10) ‘n Hooggeleerde weet dikwels maar baie min van alledaagse dinge. (A mere scholar, a mere ass.)

Posbus 70770, Die Wilgers, 0041

072 229 2148

Debietorderopdrag

Titel: | Prof.] [ Dr. | [Mnr.] [Mev.] [ Mej.]

Van en Voorletters:

Adres: Sel.
E-pos

Poskode:

ID Nr: Datum:

AAN: Die Afrikaner, Posbus 18826, PRETORIA-NOORD, 0116.
Geagte Meneer MY OOREENKOMS: MAANDELIKSE BYDRAE
Die besonderhede van my/ons* bankrekening is soos volg:

BANK

TAKNAAM EN DORP

TAKNOMMER: REKENINGNOMMER:
TIPE REKENING:  [Tjek|  |Transmissie| [ Spaar
BEDRAG: R ( Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die dag van elke maand met ingang . Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is.

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te op hierdie dag van 2024.

HANDTEKENING *Skrap wat nie van toepassing is nie

